
Agtergrond 
SA Jagters het ‘n aansoek in die Noord 

Gauteng Hooggeregshof teen die Minister van 
SAPD aanhangig gemaak welke aansoek op 
25 April 2017 deur die twee partye se advokate 
beredeneer is. In essensie het SA Jagters ver-
soek dat Artikels 24 en 28 van Wet 60 van 2000 
(Wet op Beheer van Vuurwapens) ongrondwet-
lik verklaar moet word. Gemelde artikels be-
paal soos volg: - Artikel 24 (1) : Die houer van 
‘n lisensie uitgereik ingevolge hierdie hoofstuk 
wat verlang om die lisensie te hernu moet min-
stens 90 dae voor die verstrykingsdatum van 
die lisensie by die Registrateur aansoek doen 
om die hernuwing daarvan. - Artikel 28(1)(a) : 
‘n Lisensie uitgereik ingevolge hierdie Hoofs-
tuk eindig na die verstryking van die betrokke 
tydperk soos aangedui op die lisensie tensy 

RUSTENBURG HERALD - RUSTENBURG - Vuurwapeneienaars, jaggeesdriftiges en nagenoeg 41 000 lede van 
die Suid-Afrikaanse Jagters- en Wildbewaringsvereniging hou reeds die afgelope bykans 14 maande indien 
nie langer nie, asem op vir uitspraak ingevolge ‘n hofsaak wat die SA Jagters- en Wildbewaringsvereniging 
teen die Minister van Polisie aanhanging gemaak het met betrekking tot die “konfi skering” van vuurwapens 
en kriminalisering van vuurwapeneienaars wat weens verskeie moontlike redes nagelaat het om minstens 
90 dae voor die verstryking van hul huidige vuurwapenlisensies, aansoek te doen vir die herlisensiëring van 
sodanige vuurwapens. “Dié saak het pas met ‘n reuse oorwinning vir vuurwapeneienaars regoor die land en 
natuurlik die SA Jagters en Wildbewaringsvereniging geëindig!” het mnr Carl Arnold - adjunkpresident van 
die SA Jagters- en Wildbewaringsvereniging aan Rustenburg Herald gesê. 

ingevolge artikel 24 
hernu. Uit bogemelde 
twee artikels blyk dit 
dat indien ‘n individu 
nie ten minste 90 dae 
voor die verstryking 
van sy lisensie aan-
soek doen om die her-

nuwing daarvan nie, verstryk sodanige lisensie 
op sy vervaldatum en is die individu dus nie 
meer die wettige gelisensieerde eienaar van 
sy eie vuurwapen nie! Vanaf ongeveer einde 
2010 tot en met begin 2016 het die SAPD hul 
egter nie te veel aan die bepalings van Artikels 
24 en 28 gesteur nie en het hul wel “laat her-
nuwingsaansoeke” aanvaar, geprosesseer 
en gefi naliseer. (Van die aansoeke was tot so 
lank as twee jaar na die lisensies se vervalda-
tum deur die SAPD ontvang en geprosesseer 
waarna daar nuwe lisensies uitgereik is). Sed-
ert begin 2016 het die SAPD egter besluit dat 
hul dit nie meer so gaan doen nie en dat die 
Wet voortaan streng toegepas sou word Sed-
ertdien is die “status quo” dat individue hul vu-
urwapenlisensies ten minste 90 dae voor die 
vervaldatum daarvan moet hernu by gebreke 
waarvan sodanige eienaars, nadat die lisen-
sies verval het, nie meer die wettige gelisen-
sieerde eienaars van die betrokke vuurwapens 
sou wees nie. Daar is tans ongeveer 195 000 
vuurwapenlisensies wat verval het sonder dat 
hul hernu is en waarvan die eienaars daarvan 
dus nou verkriminaliseer word omrede hul 
onwettig in besit van hul eie vuurwapens is! 
(Ongeag die feit dat die meeste persone in die 
bootjie wel nog steeds hul betrokke vuurwap-
enlisensies wil hernu, is dit nie moontlik nie 
synde dat daar geen bepalings in Art 24 en 28 
is rondom “laathernuwings” nie). 

Implikasies 
Daar is verskeie probleme in die verband, 

maar twee wesenlike probleme is: 1) Dit blyk 
dat daar twee stelle reëls mbt die hernuwing 
van vuurwapenlisensies in Suid-Afrika geld! 
Die eerste stel, wat gegeld het vanaf ongeveer 
einde 2010 tot en met begin 2016. Hierdie “stel 
rëels” het ingehou dat individue wel hul vuur-
wapenlisensies na die vervaldatum daarvan 
kon hernu sonder enige noemenswaardige 
implikasies en die tweede stel, wat geld sed-
ert begin 2016, wat inhou dat indien jy nie jou 
vuurwapenlisensies ten minste 90 dae voor 
sy vervaldatum hernu nie, verval die lisensie 
ongeag die feit dat jy nog graag jou betrokke 
vuurwapen wil behou aldan nie en waarna jy 
dan onwettig in besit van jou eie vuurwapen 
blyk te wees! Gemelde “dubbele standaarde” 

(twee stelle reëls) 
mbt die toepassing 
van Artikels 24 en 28 
is, volgens my, on-
grondwetlik omrede 
elke individu in Suid 
-Afrika veronderstel 
is om dieselfde beskerming en behandeling 
van ‘n spesifi eke wet te geniet! (Dit kan nie vir 
die een persoon op ‘n sekere manier en vir ‘n 
ander persoon op ‘n totaal en al ander manier 
toegepas word nie)! 2) As jy nie ten minste 
90 dae voor jou lisensie se vervaldatum die 
lisensie hernu het nie, verval gemelde lisen-
sie op sy vervaldatum ongeag wat die rede is 
oor waarom jy nie hernu het nie en ongeag 
die feit dat jy hom inderdaad nog wil behou! 
Dit is, myns insiens, ook onkonstitusioneel 
omrede daar dalk buitengewone omstan-
dighede aanwesig was oor waarom jy nie be-
tyds kon hernu het nie! (Jy was byvoorbeeld 
dalk oor daardie periode wat jy moes hernu 
in die buiteland of dalk met ‘n ernstige siekte 
in die hospitaal en jy kon dus nie hernu nie al 
wou jy)! Bogemelde probleme het SA Jagters 
genoop om gemelde aansoek teen die Minis-
ter van Polisie in die Hooggeregshof te bring 
waarna Regter Ronel Tolmay op Dinsdag 4 
Julie 2017 haar uitspraak gelewer het en wat 
in kort soos volg bepaal: 

- SA Jagters wen hul aansoek teen die Min-
ister van Polisie met kostes;

- Artikels 24 en 28 van Wet 60 van 2000 
(Wet op beheer van Vuurwapens) word on-
grondwetlik verklaar;

- Die Parlement moet gemelde wet binne 18 
maande wysig;

- Vuurwapenlisensies wat reeds verval het 
en nog gaan verval word geag geldig te bly tot 
die Konstitusionele Hof sy uitspraak gelewer 
het rakende die grondwetlikheid van artikels 
24 en 28;

- Gemelde uitspraak/beslissing word na die 
Konstitusionele Hof verwys vir hersiening van 
die grondwetlikheid van artikels 24 en 28.

Wat interessant is is dat Artikels 24 en 28 
basies om drie redes ongronwetlik verklaar is, 
nl:

1) Die logika en rasionaliteit daarvan;
2) Alle burgers In Suid Afrika is geregtig 

op dieselfde behandeling en mag daar dus 
nie gediskrimineer word nie. (Soos hierbo 
uiteengesit is daar basies twee stelle rëels in 
die verband toegepas);

3) Burgers word van hul eiendomsreg tov 
hul vuurwapens ontneem welke ongrondwet-
lik is.

"Bogemelde uitspraak is ‘n groot oorwin-
ning nie net vir ons +- 41 000 lede nie maar 
ook vir die publiek oor die algemeen en is 
dit presies waarvoor SA Jagters gevra het", 
het mnr Carl Arnold aan Rustenburg Herald 
gesê. 

Die hofuitspraak in die Grondwetlike 
hof in die geding tussen die SA 
Jagters- en Wildbewaringsvereniging 
en die Minister van Polisie is 'n 
oorwinning vir vuurwapeneienaars 
regoor die land. In essensie is 
die implikasie vir die Minister van 
Polisie: 

# Dat alle vuurwapens wat deur 
wapeneienaars by die polisie 
ingehandig moes word omrede die 
eienaars nie minstens 90 dae voor die 

tyd hul aansoeke om herlisensiëring 
gebring het nie, aan die regmatige 
eienaars terugbesorg moet word;

# Dat vuurwapeneienaars wie se 
wapens nie opgespoor kan word nie/
verlore geraak het, vir hul verlies 
vergoed sal moet word;

# Dat die polisie sal moet voortgaan 
met vroeëre beleid om wapeneienaars 
te assisteer met hul aansoeke om 
hul lisensies te hernu - selfs al is 
sodanige aansoeke laat... 


